
Contigo Navarra-Zurekin Nafarroa talde parlamentarioak aurkeztutako 11-26-PES-00020 galdera idatziari dagokionez, Hezkuntzako kontseilariak honako hau jakinarazten du:
Ba al dago Nafarroako Gobernuko Hezkuntza Departamentuarentzat HP eta Google enpresen produktuen eta zerbitzuen kontratazioak, erosketak eta erabilerak dakarren urteko zenbateko ekonomikoaren kuantifikaziorik?
a) Google
Hezkuntza Departamentuak ez du zuzeneko kontraturik Googlerekin. Lizentziak Erosketa Sistema Dinamikoaren bidez kontratatzen dira, enpresa esleipendun baten bidez.
Digitalizazioko eta Hezkuntza Zerbitzuetako zuzendari nagusiaren abenduaren 18ko 300/2025 Ebazpenaren bidez, Telefónica Soluciones de Informática y Comunicaciones de España SAU enpresari (IFK: A78053147) Google Plus-Student-1User-1Mo 36 Months Fixed Term lizentziak hornitzeko kontratua adjudikatzea xedatu zen, lizentzia digitalak erosteko sistema dinamikoaren babesean.
Google Workspace for Education Plus lizentziak 36 hilabeterako kontratatuta daude gaur egun, eta urteko kostua 489.877,28 eurokoa da (BEZa barne).
Era berean, lizentzia digitalak erosteko sistema dinamikotik eratorritako 1004_SDC_22_01_078 prozeduraren bidez, Xenon Computer SLk (IFK: B20707378) Google AI Pro for Education lizentziak hornitu ditu, 18.150 euroan, BEZa barne. 
b) Hewlett Packard (HP - HPE)
2025ean izapidetutako IKT gailuak hornitzeko prozeduretan, HPk zenbait kontratazio prozesutan parte hartu du, zuzenean edo integratzaileen bidez, baina ez da esleipendun gertatu.
Hewlett Packard Servicios España SLri azkenaldian adjudikatutako kontratu bakarra birtualizaziorako zerbitzari (VDI) baten hornidurarena izan da (1004_SDC_25_01_011 espedientea).
Adjudikazioa zenbait enpresaren arteko lehia prozedura bat ireki eta balorazio irizpide objektiboak aplikatu ondotik egin zen, eta Digitalizazioko eta Hezkuntza Zerbitzuetako zuzendari nagusiaren abenduaren 31ko 351/2025 Ebazpenaren bidez formalizatu zen. Ebazpen horren bidez, birtualizaziorako zerbitzari baten hornidura adjudikatu zitzaion, Nafarroako Gobernuaren Hezkuntza Departamentuaren mendeko ikastetxeetarako erosketa sistema dinamikoaren babesean, Hewlett Packard Servicios España SL enpresari (IFK: B82591470), 71.118,14 euroko zenbatekoan, BEZa barne.
Ez dago urteko kontratazio errepikaririk HPrekin.
Hezkuntza Departamentuak neurririk aurreikusi al du HP eta Google enpresen produktu eta zerbitzuen kontratazioa, erosketa eta erabilera baztertzeko?
Hezkuntza Departamentuak ez du neurririk hartu enpresa jakin batzuk kontratazio-prozeduretatik kanpo uzteko.
Kontratu Publikoei buruzko 2018ko apirilaren 13ko 2/2018 Foru Legeak eta aplikatzekoa den Europako araudiak arautzen dute Departamentuaren jarduera , lehia askearen, tratu berdintasunaren eta eragile ekonomikoen arteko diskriminaziorik ezaren printzipioei jarraikiz.
Ez Europar Batasuneko araudiak, ezta Espainiako legediak ere ez dituzte debekatzen gaur egun erabiltzen diren irtenbide teknologikoak. Ondorioz, muga espezifikoak ezartzen dituen goragoko mailako arau-xedapenik ezean, Departamentuak ezin du murrizketa gehigarririk sartu kontratazio publikoko prozeduretan.
Departamentuaren lehentasuna da hezkuntza-zerbitzu publikoaren jarraitutasuna, egonkortasuna eta segurtasuna bermatzea, eta ziurtatzea indarrean dagoen lege-esparrua betetzen dela eta ikastetxeei, irakasleei, ikasleei eta familiei zerbitzu digitalak behar bezala ematen zaizkiela.
Iruñean, 2026ko otsailaren 18an
Hezkuntzako kontseilaria: Carlos Gimeno Gurpegui.

